
საგანმანათლებლო პროგრამის 

დასახელება 
 

ისტორია 

 

საგანმანათლებლო პროგრამის 

დასახელება ინგლისურ ენაზე 
 

History 

 

უმაღლესი აკადემიური განათლების 

საფეხური 
 

ბაკალავრიატი 

 

საგანმანათლებლო პროგრამის ტიპი  

აკადემიური პროგრამა 

 

სწავლების ენა  

საგანმანათლებლო პროგრამაზე სწავლება მიმდინარეობს  ქართულ ენაზე 

მისანიჭებელი კვალიფიკაცია  

ქართულად: ჰუმანიტარულ მეცნიერებათა ბაკალავრი ისტორიაში       

ინლისურად:   Bachelor of Humanities in  History  

პროგრამის ხელმძღვანელი 

 

 ეკა კვაჭანტირაძე 

ისტორიის დოქტორი 

 

პროგრამის მოცულობა კრედიტებით  

ისტორიის საბაკალავრო საგანმანათლებლო პროგრამა მოიცავს 240 ECTS კრედიტს, წელიწადში – 

60 ECTS კრედიტს, სემესტრში – 30 ECTS კრედიტს. შესაბამისად, საბაკალავრო პროგრამის 

სავარაუდო ხანგრძლივობა შეადგენს 4 წელს. სასწავლო წელი  აგებულია სემესტრული 

პრინციპით. ერთი სემესტრი მოიცავს 19 სასწავლო კვირას, შესაბამისად სასწავლო წელი 

დაგეგმილია 38 კვირაზე. 1 ECTS კრედიტი უდრის 25 კრ. საათს, რაც მოიცავს, როგორც 

სტუდენტის საკონტაქტო დატვირთვის დროს (ლექცია, სემინარი, პრაქტიკუმი და სხვა), ასევე მისი 

დამოუკიდებელი მუშაობის დროს (შუალედური და საბოლოო შეფასებისათვის, აგრეთვე საშინაო 

დავალების მომზადებისა და პრეზენტაციისათვის განკუთვნილ კრ.საათს).     

კავკასიის უნივერსიტეტი 
 

კავკასიის ჰუმანიტარულ და სოციალურ მეცნიერებათა  სკოლა 

ისტორიის  საბაკალავრო საგანმანათლებლო პროგრამის ვადის ამოწურვის შემდეგ აკადემიური 

დავალიანების მქონე სტუდენტს უფლება აქვს საგანმანათლებლო პროგრამის დასრულების 

მიზნით სწავლა განაგრძოს დამატებითი სემესტრების (არა უმეტეს 4 სემესტრისა) განმავლობაში, 

სტუდენტის სტატუსის შენარჩუნებით.  

 

ისტორიის საბაკალავრო საგანმანათლებლო პროგრამა მოიცავს 240 ECTS კრედიტს, აქედან 65 ECTS 

კრედიტი ეთმობა  ზოგადსაუნივერსიტეტო/სასკოლო სავალდებულო საგნებს,  160 ECTS კრედიტი 

- დარგობრივ/პროფესიულ სავალდებულო და არჩევითი საგნებს, 5 ECTS კრედიტი - საბაკალავრო 

ნაშრომს,  5 ECTS კრედიტი სასწავლო პრაქტიკას, ხოლო 5 ECTS კრედიტი – მოიცავს 

პორტფოლიოს. 

 

მოცემულ პროგრამაზე ჩარიცხულ სტუდენტს საგანმანათლებლო პროგრამით გათვალისწინებული 

240 ECTS კრედიტიდან 180 ECTS კრედიტის დაგროვების შემდეგ (მათ შორის  120 ECTS კრედიტი 

მაპროფილებელ დისციპლინებში) დასაშვებია მიენიჭოს ”შუალედური კვალიფიკაცია”   

ჰუმანიტარული მეცნიერებების მიმართულებით, ისტორიის სპეციალობაში.  

მოცემულ პროგრამაზე ჩარიცხულ სტუდენტს სწავლების მეოთხე წელს პროგრამა აძლევს 

საშუალებას  გაიღმავოს ცოდნა  მისი ინტერესის შესაბამისად ისტორიის  საბაკალავრო 

საგანმანათლებლო პროგრამის ფარგლებში და მიენიჭება კვალიფიკაცია – ჰუმანიტარულ 

მეცნიერებათა ბაკალავრი ისტორიაში. 

მოცემულ პროგრამაზე ჩარიცხულ სტუდენტს სწავლების მეოთხე წელს პროგრამა ასევე  აძლევს 

საშუალებას, რომ აირჩიოს და სწავლა განაგრძოს უნივერსიტეტში ჰუმანიტარულ და სოციალურ 

მეცნიერებათა სკოლასა და სახელმწიფო მართვის სკოლაში მოქმედ Minor დამატებით 

სპეციალობის ნებისმიერ პროგრამაზე, 60 კრედიტის ფარგლებში; 

 

 

პროგრამაზე დაშვების წინაპირობა ისტორიის საბაკალავრო საგანმანათლებლო პროგრამაზე 

სწავლის უფლება აქვს სრული ზოგადი განათლების მქონე 

პირს. ბაკალავრიატის საგანმანათლებლო პროგრამაზე 

მიღების წინაპირობაა ერთიანი ეროვნული გამოცდები 

(ეროვნულ გამოცდებზე მოთხოვნილია უცხო ენის  – 

ინგლისური ენის ჩაბარება). 

ერთიანი ეროვნული გამოცდების ჩატარებას 

უზრუნველყოფს საჯარო სამართლის იურიდიული პირი – 

გამოცდების ეროვნული ცენტრი. უმაღლეს 

საგანმანათლებლო დაწესებულებაში ჩარიცხვის ზოგადი 

წესიდან გამონაკლისი დაიშვება მხოლოდ კანონით 

დადგენილ შემთხვევაში. 

სხვა უმაღლესი სასწავლებლიდან სტუდენტის კავკასიის 

ჰუმანიტარულ და სოციალურ მეცნიერებათა სკოლაში 

გადმოსვლის სურვილის შემთხვევაში, საკითხს შეისწავლის 

და საბოლოო გადაწყვეტილებას ღებულობს სკოლა. 

 

 

 

 

პროგრამის მიზანი 

ჰუმანიტარულ მეცნიერებათა სკოლის ისტორიის საბაკალავრო პროგრამის 

მიზანია თანამედროვე მოთხოვნების შესაბამისი ცოდნის და პროფესიული 

უნარების მქონე ისტორიის სპეციალისტების მომზადება, საფუძვლიანი და 

მრავალმხრივი ისტორიული განათლების მიცემა (პოლიტიკური, 

სოციალური, კულტურული, ეკონომიკური ისტორიის ცოდნა). ისტორიის 

ძირითადი საკითხების შესწავლა მოხდება მსოფლიოს ისტორიულ 

პროცესებთან ინტეგრირებულად, რაც სტუდენტებს საკუთარი თუ უცხო 

ქვეყნების ისტორიის ხედვის და შედარებითი ანალიზის უნარებს 

გამოუმუშავებს.  

პროგრამის სწავლის 

შედეგი 

 

 

ისტორიის საბაკალავრო საგანმანათლებლო პროგრამის დასრულების 

შემდეგ კურსდამთავრებული შეიძენს ზოგად და დარგობრივ კომპეტენციებს. 

ცოდნა და გაცნობიერება - აქვს სფეროს ფართო ცოდნა, რომელიც მოიცავს 

თეორიებისა და პრინციპების კრიტიკულ გააზრებას, სფეროს კომპლექსური 

საკითხების გაცნობიერებას.  

 სტუდენტს აქვს ისტორიის სფეროს საფუძვლიანი და სისტემური ცო-

დნა;  

 იცნობს ძველი და ახალი მსოფლიოს ისტორიის აქტუალურ 

საკითხებს; 

 იცის თანამედროვე მსოფლიოს ფორმირების ისტორიული ეტაპები 

და საფუძვლები; 

 საფუძვლიანად იცის საქართველოს ისტორიის აქტუალური 

საკითხები და საქართველოს ისტორია გაცნობიერებული აქვს 

მსოფლიოს ისტორიული განვითარების კონტექსტში;   

 გაცნობიერებული აქვს კულტურათაშორისი ურთიერთოების 

მნიშვნელობა. 

ცოდნის პრაქტიკაში გამოყენების უნარი - შეუძლია სფეროსათვის 

დამახასიათებელი და ასევე ზოგიერთი გამორჩეული მეთოდის გამოყენება 

პრობლემის გადასაჭრელად, კვლევითი ან პრაქტიკული ხასიათის პროექტის 

განხორციელება წინასწარ განსაზღვრული მითითებების შესაბამისად.  

 სტუდენტს შეუძლია სხვადასხვა ტიპის საისტორიო წყაროებზე 

მუშაობა, მათი ანალიზი და გამოყენება;  

 შეუძლია ისტორიული ფაქტების დროსა და სივრცეში ლოკალიზება, 

მათი ერთმანეთთან დაკავშირება და ფაქტებისა და მოვლენების 

მიზეზშედეგობრივი ანალიზი; 

 სტუდენტს აქვს პროექტებში ჩართვის უნარი; 

 ექსპერტთან და ხელმძღვანელთან კონსულტაციის უნარი; 

 პრობლემის გადაწყვეტისა და ახალი გადაწყვეტილებების მოძიების 

უნარი. 

დასკვნის უნარი – შეუძლია სფეროსათვის დამახასიათებელი მონაცემების 

შეგროვება და განმარტება, ასევე განყენებული მონაცემებისა და/ან 

სიტუაციების ანალიზი სტანდარტული და ზოგიერთი გამორჩეული მეთოდის 

გამოყენებით, დასაბუთებული დასკვნის ჩამოყალიბება.   

 აქვს მრავალფეროვან კონტექსტში სხვადასხვა პერიოდის 

ისტორიული პრობლემების ანალიზის, შეფასების, სპეციფიკურ 

სამუზეუმო და საველე საქმიანობაში ადაპტირების, საკვლევ 

საკითხზე სავადასხვა ტიპისა და სხავადასხვაენოვანი ისტორიული  

წყაროების მიზნობრივად  მოძიების, კლასიფიკაციის, დამუშავების, 

ანალიზისა და საკვლევ საკითხზე სწორი დასკვნების გამოტანის 

უნარი.  

 აქვს მტკიცებულებებზე დაფუძნებული გადაწყვეტილების მიღების 

უნარი. 

კომუნიკაციის უნარი – იდეების, არსებული პრობლემებისა და გადაჭრის 

გზების შესახებ დეტალური წერილობითი ანგარიშის მომზადება და 

ინფორმაციის სპეციალისტებისა და არასპეციალისტებისათვის ზეპირად 



 4 

გადაცემა ქართულ და უცხოურ ენებზე, თანამედროვე საინფორმაციო 

საკომუნიკაციო ტექნოლოგიების შემოქმედებითად გამოყენება. 

 საკუთარი დასკვნების, არგუმენტაციის წარდგენა აკადემიურ თუ პრო-

ფესიულ საზოგადოებასთან, როგორც წერითი სახით, ასევე ზეპირი 

პრეზენტაციის საშუალებით; 

 ჯგუფებთან და ინდივიდებთან ეფექტური კომუნიკაციისათვის თანა-

მედროვე საინფორმაციო და საკომუნიკაციო ტექნოლოგიების 

გამოყენება და სოციალური ქსელების მეშვეობით ინფორმაციის 

ეფექტური გავრცელება; 

 შეხვედრებში, დისკუსიებსა და დებატებში ეფექტური მონაწილეობა. 

სწავლის უნარი – შეუძლია საკუთარი სწავლის პროცესის 

თანმიმდევრულად და მრავალმხრივად შეფასება, შემდგომი სწავლის 

საჭიროების დადგენა.   

 საკუთარ საქმიანობაზე რეფლექსია და საჭირო მასალების დამუშავება 

და  ანალიზი;  

 დროისა და სასწავლო რესურსების ეფექტური მართვა; 

 საჭირო ჩანაწერებისა და ჩანიშვნების ორგანიზება და მათი 

ეფექტურად გამოყენება. 

 საკუთარი სწავლის პროცესის წარმართვა და დაგეგმვა.  

ღირებულებები – შეუძლია ღირებულებების ფორმირების პროცესში 

მონაწილეობა და მათ დასამკვიდრებლად სწრაფვა. 

 სხვადასხვა ქვეყნების კულტურული მრავალფეროვნებისა და 

ტრადიციების პატივისცემის უნარი; 

 ეთიკის დაცვის ვალდებულების შეგნება; 

 პატივს სცემს სხვათა აზრსა და შეხედულებებს, უპირატესობას 

ანიჭებს გუნდურ მუშაობას; 

 აქვს სხვადასხვა ნაციონალური და კულტურული 

ფასეულობებისადმი ტოლერანტობა. 

 

დასაქმების 

სფეროები  

ისტორიის პროგრამის კურსდამთავრებულთა დასაქმების სფეროებია: 

სასწავლო და საგანმანათლებლო დაწესებულებები, საერთაშორისო 

ორგანიზაციები, უცხოური კერძო ორგანიზაციები, სამთავრობო და 

არასამთავრობო სექტორი, მედია (მათ შორის უცხოენოვანი), სამეცნიერო-

კვლევითი ინსტიტუტები, საკონსულტაციო ცენტრები, მუზეუმები და 

არქივები. 

 

სტუდენტის ცოდნის შეფასების   

სისტემა 

 

ისტორიის საბაკალავრო საგანმანათლებლო პროგრამით შემოთავაზებული სასწავლო კურსების 

დაუფლება სწავლების პროცესში სტუდენტთა აქტიურ მონაწილეობას ითვალისწინებს და 

შეძენილი ცოდნის უწყვეტი შეფასების პრინციპს ეფუძნება.  

 

განვლილი სასწავლო კურსის პროგრამით გათვალისწინებული საკითხების ათვისება შეფასებული 

იქნება 100 ქულიანი სისტემით, რომელიც სასწავლო პროცესში ჩართული კომპონენტების 

წილისგან შედგება. 

 

სტუდენტის სემესტრის განმავლობაში გაწეული შრომის შეფასება გარკვეული შეფარდებით 

ითვალისწინებს: 

 მიმდინარე შეფასებებს; 

 დამოუკიდებელი მუშაობის შეფასებას; 

 შუასემესტრულ შეფასებას; 

 საბოლოო გამოცდის შეფასებას. 

 

სტუდენტების ცოდნის შეფასებისათვის გამოიყენება როგორც ზეპირი, ასევე წერითი (ტესტი, ღია 

კითხვები, ესსე და ა.შ) გამოკითხვა.  აუცილებელი მოთხოვნაა საშინაო დავალების მომზადება და 

მისი პრეზენტაცია. შეფასების კომპონენტები და მათი ხვედრითი წილი ასახული იქნება 

კონკრეტული სასწავლო კურსის სილაბუსში და ეცნობება სტუდენტს სასწავლო სემესტრის 

დასაწყისში. 
 

შეფასების სისტემაში ქულები გადანაწილდება შემდეგი სქემის მიხედვით: 
(A)        ფრიადი  -  მაქსიმალური შეფასების  91%-100% 

(B)         ძალიან კარგი -  მაქსიმალური შეფასების 81% – 90%. 

(C)        კარგი - მაქსიმალური შეფასების 71% – 80 %.  

(D)        დამაკმაყოფილებელი  - მაქსიმალური შეფასების 61% – 70%.         

(E)         საკმარისი - მაქსიმალური შეფასების 51% – 60%.   

 

თუ სტუდენტმა ვერ დააგროვა დადებითი შეფასებისთვის საკმარისი ქულათა ჯამი, მაგრამ მის მიერ 

მოპოვებული ქულები შეადგენს ან აღემატება მაქსიმალური შეფასების 41%-ს, მას ეძლევა 

დამოუკიდებელი მუშაობით დამატებით გამოცდაზე ერთხელ გასვლის უფლება.  

               მაქსიმალური    შეფასების  40%  და  ნაკლები შეფასების მიღება ნიშნავს, რომ სტუდენტის მიერ ჩატარებული 

სამუშაო არ არის საკმარისი და მას საგანი ახლიდან აქვს შესასწავლი. 

 
 

 

სწავლებისა და სწავლის  

მეთოდები 

 

სწავლის პროცესში კონკრეტული სასწავლო კურსის სპეციფიკიდან გამომდინარე გამოიყენება 

სწავლების ისეთი მეთოდები, როგორებიცაა ვერბალური, ანუ ზეპირსიტყვიერი მეთოდი,  წიგნზე 

მუშაობის მეთოდი, წერითი მუშაობის მეთოდი, დემონსტრირების მეთოდი, დისკუსია/დებატების 

მეთოდი, ჯგუფური (collaborative) მუშაობის მეთოდი, შემთხვევის ანალიზის (Case study)  მეთოდი, 

როლური და სიტუაციური თამაშების მეთოდი, ახსნა–განმარტებითი მეთოდი, ქმედებაზე 

ორიენტირებული სწავლების მეთოდი, ელექტრონული სწავლების (learning) მეთოდი, აგრეთვე 

პრაქტიკული მეთოდები და სხვა.  სწავლება-სწავლის პროცესში მეთოდები ერთმანეთს ავსებენ და 

ერთმანეთში გადადიან. კონკრეტული სასწავლო კურსის სწავლება-სწავლის მეთოდები ასახული 

იქნება შესაბამისი სასწავლო კურსის სილაბუსში. 

 

 



 

პროგრამის სასწავლო კურსები 
 

სასწავლო კურსის დასახელება სასწავლო კურსის აღწერა სავალდებულო/

არჩევითი 

ECTS 

კრედიტი 

სწავლების 

სემესტრი 

აკადემიური წერა კურსი მოიცავს აკადემიური წერის ძირითად ელემენტებს და პრინციპებს 

თანამედროვე მეთოდებისა და სტანადრტების გათვალისწინებით. კურსის 

მსვლელობისას სტუდენტები გაიცნობენ აკადემიური წერის არსსა და 

საჭიროებას; ისწავლიან თუ რა ტიპის აკადემიური ნაშრომები არსებობს, რა 

სტრუქტურული ელემენტებისგან უნდა შედგებოდეს ისინი, რა ფორმატით 

უნდა იყოს წარმოდგენილი და, ზოგადად,  რა სტანდარტებს უნდა 

აკმაყოფილებდეს. რამდენადაც კურსი საბაკალოვრო პროგრამის ნაწილია და ამ 

საფეხურზე სტუდენტები არ წერენ დიდი მოცულობის აკადემიურ ნაშრომს 

(მაგ.: დისერტაცია, სამეცნიერო სტატია და ა.შ.), ძირითადი ყურადღება 

დაეთმობა ესეს (არგუმენტირებული) წერას. ამასთანავე ყურადღება 

გამახვილდება ქართული ენის მართლწერის საკითხებზეც და ასევე 

პრობლემურ გრამატიკულ თუ სტილისტურ ასპექტებზეც.  ყურადღება 

გამახვილდება აკადემიური სტილის დაცვის საკითხებზე, წყაროების 

მითითების სათანადო წესებსა და ა.შ. 

სავალდებულო 5 I 

ფილოსოფია ფილოსოფიის კურსი ითვალისწინებს ძველი და თანამედროვე ფილოსოფიური 

კონცეფციების გაცნობას.  კურსში განხილულია  ისეთი საკითხები, როგორიცაა: 

ფილოსოფიის და კონკრეტული მეცნიერებების, ფილოსოფიის და 

მსოფლმხედველობის სხვა ტიპების (რელიგიის, მითოლოგიის და სხვ.) 

ურთიერთმიმართების  საკითხი. ასევე განხილულია მსოფლმხედველობის 

დოგმატური და არადოგმატური ტიპები. განსხვავებული ფილოსოფიური 

კონცეფციების გაცნობის პროცესში სტუდენტს უყალიბდება  სხვადასხვა 

პოზიციების ანალიზის უნარი, რაც თავის მხრივ, მისცემს მას საშუალებას 

არასტანდარტულ გარემოში გამოავლინოს ტოლერანტული 

მსოფლმხედველობა. კურსის გავლის შემდგომ სტუდენტს შეუძლია 

თანამედროვე ფილოსოფიურ პრობლემებთან დაკავშირებული 

მრავალრიცხოვანი კონცეფციების სინთეზირება და შეფასება, თანმიმდევრული 

ფილოსოფიური არგუმენტაციისა და ანალიზის ჩამოყალიბება. 

სავალდებულო 5 I 

სოციოლოგიის შესავალი კურსი სოციოლოგიის შესავალი სტუდენტებს გააცნობს სოციოლოგიისთვის 

საკვანძო კატეგორიებს. მათ გადაეცემათ ცოდნა სოციალური ინსტიტუტების, 

მათი თავისებურებებისა და ფუქნციონირების შესახებ. განხილული იქნება 

ისეთი საკითხები, როგორებიცაა: საზოგადოებათა სხვადასხვა - აგრარული, 

სავალდებულო 5 I 

ინდუსტრიული, პოსტინდუსტრიული ტიპები; სტრატიფიკაცა, როლი და 

სტატუსი; კულტურა, ღირებულებები და ნორმები; სოციალიზაცია და 

აგენტები; ეთნოსი, ეთნოცენტრიზმი და რელატივიზმი; სუბკულტურები და 

მარგინალები; გენდერი, რიტუალები და ყოველდღიურობა. სტუდენტები 

გაეცნობიან ისეთ საზოგადოებრივ ინსტიტუტებს, როგორებიცაა კულტურა, 

რელიგია, ეკონომიკა, მათი თავისებურებები და მუშაობის სპეციფიკა.  

საქართველოს ისტორია 

უძველესი დროიდან მე–13 

საუკუნემდე 

სტუდენტები შეისწავლიან საქართველოს პოლიტიკურ, ეკონომიკურ, 

სოციალურ, რელიგიურ, კულტურულ განვითარებას მოცემულ ეპოქაში. 

კურსის მსვლელეობისას ყურადღება გამახვილდება შემდეგ მნიშვნელოვან 

საკითხებზე: პირველი ევროპელები და ქართული ეთნოგენეზის საკითხები, 

უძველესი ქართული სახელმწიფოები, ქრისტიანიზაცია, ქართველ მეფეთა 

საშინაო და საგარეო პოლიტიკა, რომის, სასანური ირანის, არაბების, ხაზარების, 

თურქ–სელჯუკების დაპყრობითი ოპერაციები, სახელმწიფო მმართველობის 

ფორმები, საქართველო–ჰეგემონი კავკასიაში. კურსი ითვალისწინებს 

სტუდენტებისათვის ამ პერიოდის უმთავრესი ქართული და უცხოური 

წერილობითი წყაროების მიმოხილვას, აგრეთვე გააცნობს სტუდენტებს 

საქართველოს ისტორიის სხვადასხვა საკითხზე ქართული ისტორიოგრაფიის 

რადიკალურად განსხვავებულ თვალსაზრისებს და გამოყოფს მათგან მეტ–

ნაკლებად აღიარებულ მოსაზრებებს. 

სავალდებულო 5 I 

საინფორმაციო 

ტექნოლოგიები 

კურსი უზრუნველყოფს საინფორმაციო და საკომუნიკაციო ტექნოლოგიების 

საფუძვლების შესწავლას, ორიენტირებულია პრაქტიკულ შედეგზე და მოიცავს 

შემდეგ თემებს:   

 ინფორმაცია, ინფორმაციის საზომი ერთეულები 

 კომპიუტერის არქიტექტურა  

 ოპერაციული სისტემა 

 ინტერნეტ-ტექნოლოგიები, საოფისე პროგრამები 

სავალდებულო 5 I 

ზოგადი ინგლისური B1.0 მოცემული სალექციო კურსი წარმოადგენს უცხო ენის პრაქტიკული კურსს. ეს 

სემესტრი, ერთის მხრივ, ემსახურება გასული ეტაპების გავლის პერიოდში 

ჩამოყალიბებული პრაქტიკული თუ თეორიული უნარ–ჩვევების გამყარება–

გაღრმავებას, მეორე მხრივ კი ქმნის საფუძველს რიგი კომპეტენციების 

შესაძენად, რომლებიც მომავალი პროფესიული აქტივობისათვის საჭირო 

სპეციფიურ მოთხოვნებზე იქნება ორიენტირებული. მოცემული სალექციო 

კურსისა და მეორე სემესტრის სალექციო კურსის წარმატებული გავლის 

შემთხვევაში კურსდამთავრებულს ექნება სათანადო ენობრივი კომპეტენცია 

იმისათვის რომ აიღოს ბ1 დონის დამადასტურებელი სერთიფიკატი. 

სავალდებულო 5 I 

ზოგადი ინგლისური B2.0 მოცემული სალექციო კურსი წარმოადგენს უცხო ენის პრაქტიკული კურსის 

მეშვიდე ეტაპს. იგი აქცენტირებულია, ერთის მხრივ რეცეპტიული (კითხვა, 

მოსმენა) უნარ ჩვევის დახვეწაზე და მეორე მხრივ, ლექსიკური მარაგის 

გაფართოებაზე, რაც კურსდამთავრებულს საშუალებას მისცემს გაიგოს და 

დამოუკიდებლად შეიმუშავოს კომპლექსური ტექსტები. კურსის ფარგლებში 

სტუდენტი ხვეწს სამეტყველო უნარ–ჩვევებს. მოცემული კურსი ქმნის 

წინაპირობას B2 დონის (შეფასების ზოგადევროპული ერთიანი ჩარჩო) 

შესაბამისი სასერტიფიკატო გამოცდის ჩასაბარებლად აუცილებელი ენობრივი 

კომპეტენციის შესაძენად. 

სავალდებულო 5 I/III 

შესავალი ფსიქოლოგიაში   შესავალი კურსი ფსიქოლოგიაში სტუდენტებს შეასწავლის ფსიქოლოგიის 

ძირითად ცნებებსა და მიმართულებებს, კვლევის მეთოდებს, ფსიქოლოგიის 

თანამედროვე მიმდინარეობებს,  პიროვნების ქცევის ფსიქოლოგიის 

პრობლემებს, ცხოვრებისეულ და პროფესიულ საქმიანობასთან დაკავშირებულ 

კანონზომიერებებს.  

კურსი სტუდენტს მოამზადებს საზოგადოებაში საკუთარი როლისა და 

ადგილის განსაზღვრისათვის, კონფლიქტური სიტუაციების დაძლევისა და 

ადამიანებთან ჰარმონიული  საქმიანი ურთიერთობისათვის. 

კურსის დასრულების შემდეგ სტუდენტები შეძლებენ პრაქტიკულად 

გამოიყენონ მიღებული  ცოდნა მომავალ პროფესიულ საქმიანობაში.  

სავალდებულო 5 II 

საქართველოს ისტორია მე–13 

საუკუნიდან დღემდე 

სტუდენტები შეისწავლიან საქართველოს პოლიტიკურ, ეკონომიკურ, 

სოციალურ, რელიგიურ, კულტურულ განვითარებას მოცემულ ეპოქაში. 

კურსის მსვლელეობისას ყურადღება გამახვილდება შემდეგ მნიშვნელოვან 

საკითხებზე: ქართული საზოგადოების სოციალური ანატომია და 

ეკონომიკური სტრუქტურა, საგარეო–პოლიტიკური ურთიერთობები 

(მონღოლები, ირანი, ოსმელეთი, რუსეთი, ევროპის სახელმწიფოები), 

საქართველოს პირველი, მეორე და მესემე რესპუბლიკა, რუსეთის 

ნეოკოლონიალიზმი, საქართველოს თანამედროვე ისტორია მსოფლიო 

პოლიტიკის კონტექსტში.  კურსი ითვალისწინებს სტუდენტებისათვის ამ 

პერიოდის უმთავრესი ქართული და უცხოური წერილობითი წყაროების 

მიმოხილვას, აგრეთვე გააცნობს სტუდენტებს საქართველოს ისტორიის 

სხვადასხვა საკითხზე ქართული ისტორიოგრაფიის რადიკალურად 

განსხვავებულ თვალსაზრისებს და გამოყოფს მათგან მეტ–ნაკლებად 

აღიარებულ მოსაზრებებს.  

კურსის დასრულების შედეგად სტუდენტი მიიღებს ფუნდამენტურ ცოდნას 

საკუთარ ნაციონალურ ისტირიაში, რაც საშუალებას მისცემს მას გაიაზროს 

საქართველოს ისტორიის ეს პერიოდი მსოფლიო ისტორიულ–პოლიტიკურ თუ 

სავალდებულო 5 II 

კულტურულ პროცესებთან ურთიერთკავშირში.  

მსოფლიო ცივილიზაციის 

ისტორია 

სასწავლო კურსის მიზანია მსოფლიო ცივილიზაციებიური  პროცესების 

შესწავლა, მისი კონკრეტული მემკვიდრეობის კანონზომიერებებისა და 

ცალკეულ კულტურულ მონაპოვართა მსოფლმხედველობრივი გააზრება 

დინამიკასა თუ სტატიკაში, ცივილიზაციათაშორისი კონტაქტების 

კომუნიკაციური და გენერაციული შესაძლებლობების საკითხის თუ 

კულტურათა დიალოგის პრობლემის განხილვა. კურსი  სტუდენტებს 

შეასწავლის ცივილიზაციათა სამ ტიპს: 1) ციკლური განვითარების  

ცივილიზაციებს (აღმოსავლური ცივილიზაციები); 2) პროგრესული 

განვითარების ცივილიზაციებს (დასავლური ცივილიზაციები); 3) 

არაპროგრამული განვითარების ცივილიზაციებს (კოლუმბამდელი ამერიკის 

ცივილიზაციები), აგრეთვე ახალი დროის ცივილიზაციებს. სტუდენტი 

მიიღებს თითოეული ამ ცივილიზაციური მოდელის ისეთი ძირითადი 

პარამეტრების ცოდნას როგორიცაა: ენა, დამწერლობა, რელიგია, არქიტექტურა, 

ლიტერატურა, კანონმდებლობა, მითოლოგია, თეატრი.  

სავალდებულო 5 II 

მსოფლიო ხელოვნების 

ისტორია 

სალექციო კურსი მიზნად ისახავს ჰუმანიტარული დარგის სტუდენტებს 

გააცნოს  ცივილიზაციის მნიშვნელოვანი სფერო – სახვითი ხელოვნებისა და 

არქიტექტურის ძირითადი თავისებურებები, სხვადასხვა მხატვრული სტილი, 

მიმდინარეობა, მათი შექმნის მიზეზები და ისტორიული მნიშვნელობა. 

ქრონოლოგიური თანმიმდევრობით განხილული იქნება სხვადასხვა ხალხისა 

და ისტორიული ეპოქის ყველაზე მნიშვნელოვანი და ტიპური ხელოვნების 

ქმნილებები, იმ მხატვართა ნამუშევრები, რომელთაც საეტაპო მნიშვნელობა 

ჰქონდათ ხელოვნების განვითარებისათვის. 

სავალდებულო 5 II 

ისტორიული მეცნიერების 

შესავალი 

კურსი განიხილავს ისტორიის, როგორც მეცნიერების ჩამოყალიბებებისა და 

განვითარების ძირითად ასპექტებს. სტუდენტები შეისწავლიან საისტორიო 

მეცნიერების განვითარების ხანგრძლივ გზას ანტიკური პერიოდიდან დღემდე; 

გაეცნობიან   უმთავრეს ისტორიულ კონცეფციებს, ისტორიულ სკოლებს,  

ისტორიის ძირითად და დამხმარე დისციპლინებსა და სპეციფიკურ 

საისტორიო  ტერმინოლოგიას, გაერკვევიან გლობალიზაციის ეტაპზე  

ისტორიის როლსა და დატვირთვაში. კურსის დასრულების შემდეგ 

სტუდენტებს შეეძლებათ უკეთ გაიაზრონ ისტორიის როლი კაცობრიობის 

განვითარების პროცესში და გაერკვნენ ძირითად ისტორიულ 

ტერმინოლოგიასა და დარგებში. 

სავალდებულო 5 II 

ზოგადი ინგლისური B1 სალექციო კურსში განსაკუთრებული აქცენტი კეთდება აზრის წერილობითი 

ფორმით ჩამოყალიბების უნარის გამომუშავებასა და თემატურად რთული, 

სავალდებულო 5 II 

მოცულობითი მასალის კითხვის უნარ–ჩვევების შექმნაზე, ასევე  აზრის 

ზეპირი ფორმით გადმოცემის უნარის დახვეწა–გაძლიერებასა და სხვათა 

გაბმული მეტყველების გაგებაზე. განსაკუთრებით მნიშვნელოვანია 

ლექსიკური მარაგის გამდიდრება; იწყება  მუშაობა დერივატივებისა და 

კომპოზიტების წარმოებასა და გამოყენებაზე, ასევე  ფრაზეოლოგიზმების 

საბაზისო მარაგის შექმნაზე. ლექსიკური მარაგი დაახლოებით 2000 სიტყვაა.  
 

ზოგადი ინგლისური B2 მოცემული სალექციო კურსი წარმოადგენს უცხო ენის პრაქტიკულ კურსს. 

კურსი ორიენტირებულია ყველა იმ ენობრივი უნარ–ჩვევის დახვეწა–

გაღრმავებაზე, რომელიც კურსდამთავრებულს ინგლისურენოვან 

გარემოში/ინგლისური ენის მატარებლებთან სპონტანური და შუფერხებელი 

კომუნიკაციის/დისკუსიის საშუალებას მისცემს. მოცემული კურსის გავლის 

შემდეგ კურსდამთავრებულს ექნება ენობრივ–კომუნიკაციური კომპეტენცია, 

რათა გაიგოს და გარკვეული მომზადების შედეგ – ჩაერთოს მის დარგობრივ 

სფეროში მიმდინარე დისკუსიაში. მოცემული კურსის წარმატებულად გავლის 

შემთხვევაში კურსდამთავრებულს ექნება აუცილებელი ენობრივი ცოდნა B2 

დონის (შეფასების ზოგადევროპული ერთიანი ჩარჩო)  სასერტიფიკატო 

გამოცდის ჩასაბარებლად. 

სავალდებულო 5 II/IV 

შესავალი კვლევის 

მეთოდებში   

კურსი მიზნად ისახავს გააცნოს სტუდენტებს მეცნიერული კვლევის მიზანი და 

დანიშნულება. კურსის ფარგლებში სტუდენტები შეისწავლიან მონაცემებისა 

და ინფორმაციის გასაანალიზებლად საჭირო უნარებს და კომპეტენციებს. 

კონკრეტული მეთოდების შესწავლის შემდეგ შეეცდებიან მათ გამოყენებას 

მცირემასშტაბიანი კვლევის დაგეგმვისა და განხორციელების დროს. კურსი 

ორიენტირებულია ჰუმანიტარულ მეცნიერებებში კვლევის კონკრეტული 

მეთოდების შერჩევის, დაგეგმვის და გამოყენების უნარების გამომუშავებაზე, 

ასევე აუცილებელი საბაზისო კვლევითი კომპეტენციის შექმნაზე. კურსის 

ფარგლებში სტუდენტები შეისწავლიან რაოდენობრივ და თვისებრივ კვლევის 

მეთოდებს და მათი გამოყენების დანიშნულებას. გაეცნობიან სტატისტიკურ 

პარამეტრებს, მათი დამუშავებისა და ინტერპრეტირების საბაზისო უნარებს. 

ასევე შეისწავლიან კვლევის ანგარიშის წერის წესებს. კურსის გავლის შედეგად 

სტუდენტები შეძლებენ უკეთ გაიგონ და შეაფასონ სხვების მიერ ჩატარებული 

კვლევები, დაგეგმონ და განახორციელონ მცირემასშტაბიანი კვლევები 

დამოუკიდებელად. 

სავალდებულო 5 III 

ზოგადი ინგლისური C 1.0 ინგლისური ენის მოცემული სალექციო კურსი წარმოადგენს უცხო ენის 

პრაქტიკულ კურსს. მოცემული სალექციო კურსი წინა სალექციო კურსის 

ლოგიკურ გაგრძელებას წარმოადგენს და ორი შემდგომი სემესტრის 

სავალდებულო 5 III 

წარმატებულად გავლის შედეგად კურსდამთავრებულს ექნება სათანადო 

ენობრივი კომპეტენცია, იმისთვის რომ აიღოს C 1 დონის (შეფასების 

ზოგადევროპული ერთიანი ჩარჩო) დამადასტურებელი სერტიფიკატი. 

მეორე უცხო ენა, I ნაწ (A1.0 

ფრანგული/გერმანული/სპარს

ული)  

კურსის მიზანია განუვითაროს სტუდენტს წერის, კითხვის, მოსმენის და 

საუბრის ჩვევები. ძირითადი ლექსიკური ერთეულების შესწავლა ხდება 

ყოფით და ინფორმაციული ხასიათის ტექსტებზე დაყრდნობით, დიდი 

ყურადღება ეთმობა ლექსიკის ათვისებას და მის გამოყენებას დიალოგურ 

მეტყველებაში. განსაკუთრებით აქტუალურია ფრაზების შედგენა შესწავლილი 

გრამატიკული და ლექსიკური კონსტრუქციებით და მათი პრაქტიკულად 

გამოყენება, საუბარი ელემენტარულ ყოფით თემებზე. 

სავალდებულო 5 III 

ძველი აღმოსავლეთის 

ისტორია   

პრეისტორიული ეპოქიდან სახელმწიფოებრიობაზე გარდამავალი ეპოქა 

კაცობრიობის ისტორიის ერთ-ერთი თვალსაჩინო მონაკვეთია. საგანი 

შეისწავლის პირველი სახელმწიფოების წარმოშობის გენეზისს, 

შუამდინარეთის ქალაქ-სახელმწიფოებს (შუმერი, აქადი, ური, ბაბილონი), 

ეგვიპტის ისტორიის უმთავრეს მოვლენებს (წინადინასტიური ხანა, ძველი 

სამეფო, შუა სამეფო, ახალი სამეფო, ეხნატონის რეფორმაცია), ხეთების 

იმპერიის, ასურეთის, ურარტუსა და აქემენიდების ირანის ისტორიას.  

კურსის გავლის შედეგად სტუდენტებს ექნებათ საშუალება შეადარონ 

ერთმანეთს მსოფლიოს უძველეს  სახელმწიფოთა ეკონომიკური და 

სოციალური სისტემები, გაანალიზონ და გაიაზრონ ინსტიტუციონალური 

ცვლილებების როლი მათი ეკონომიკური და სოციალური სისტემის 

სრულყოფის მიზნით. 

სავალდებულო 5 III 

ანტიკური ქვეყნების ისტორია   კურსი შეისწავლის სახელმწიფოებრიობის წარმოშობას ძველ საბერძნეთსა და 

რომში, ათენისა და სპარტას სახელმწიფოებრივ წყობას, ათენურ დემოკრატიას, 

სპარტულ მილიტარიზმს, ბერძენ-სპარსელთა ომებს,  ალექსანდრე 

მაკედონელის დაპყრობებს და იმპერიის ჩამოყალიბებას, ელინისტურ 

სამყაროს, რომის რესპუბლიკას, რომის იმპერიის შექმნას, პრინციპატისა და 

დომინანტის ეპოქებს, რომის დაცემას და ანტიკური სამყაროს დასასრულს. 

კურსის მიზანია საბერძნეთისა და რომის ისტორიის შესწავლის ფონზე 

სტუდენტს მისცეს ცოდნა ძველი სამყაროს იმ განსაკუთრებული 

ცივილიზაციის შესახებ, რომელიც საფუძვლად დაედო ჯერ ევროპის, ხოლო 

შემდეგ თანამედროვე მსოფლიოს სახელმწიფო მოწყობასა და სამართლებრივ 

ინსტიტუტებს, წინაპირობა გახდა მეცნიერებისა და ხელოვნების მრავალი 

დარგის ჩამოყალიბებისათვის. სასწავლო კურსის დასრულების შედეგად 

სტუდენტი მიიღებს ბაზისურ ცოდნას ანტიკური ისტორიის დარგში. მას 

საშუალება ექნება ერთმანეთს შეადაროს ძველი საბერძნეთის, ელინისტური 

სავალდებულო 5 III 

ქვეყნებისა და რომის საზოგადოებები და აღმოაჩინოს მსგავსება-განსხვავებები 

მათ შორის. 

პოლიტიკური მეცნიერების 

შესავალი   

კურსი ითვალისწინებს ინფორმაციის მიწოდებას თანამედროვე პოლიტიკისა 

და პოლიტოლოგიის პრობლემების შესახებ. სტუდენტები გაეცნობიან 

პოლიტიკური მეცნიერების ძირითად კონცეფციებს, საერთაშორისო 

პოლიტიკურ სისტემაში  წესრიგისა და სამართლიანობის საკითხებს, 

სახელმწიფოს მართვის,  გლობალიზაციის თეორიის და საერთაშორისო 

თანამშრომლობის  საკითხებს;  გაიაზრებენ დემოკრატიას სხვადასხვა 

ინსტუტუციონალურ კონტექსტში ისტორიულ წყაროებზე და თანამედროვე 

მაგალითებზე დაყრდნობით; სტუდენტებს შესაძლებლობა მიცემათ 

დიკუსიების საშუალებით განავითარონ და გამოსცადონ თავიანთი საკუთარი 

ჰიპოთეზები პოლიტიკურ მეცნიერებაში არსებულ კონცეფციებთან 

მიმართებაში; გამოიმუშაონ თანამედროვე პოლიტიკურ სისტემაში არსებული 

კომპლექსური პრობლემებისა და კონფლიქტის ანალიზისათვის საჭირო უნარ-

ჩვევები; მომზადონ სამთავრობო, საერთაშორისო და პოლიტიკური 

საკითხებით დაინტერესებულ ორგანიზაციებთან თანამშრომლობისათვის. 

სავალდებულო 5 III 

ზოგადი ინგლისური C 1 კურსის ფარგლებში სტუდენტი შეისწავლის ზოგადსაკაცობრიო მნიშვნელობის 

აღმოჩენებს; მედიასა და ჟურნალისტიკას; კანონსა და საზოგადოებას;  

ხელოვნებასა და გართობის საშუალებებს; ბიზნესსა და ეკონომიკას; 

მეცნიერებას და ეკოლოგიას.  

განხილულ იქნება თემატიკასთან დაკავშირებული ლექსიკური ერთეულები, 

ფრაზული ზმნები და იდიომატური გამოთქმები.  

სტუდენტებს შეეძლებათ ესეების, იმეილების და მცირე ზომის ნარკვევების 

წერა. 

სავალდებულო 5 IV 

მეორე უცხო ენა, II ნაწ (A1 

ფრანგული/გერმანული/სპარს

ული) 

კურსის მიზანია განუვითაროს სტუდენტს წერის, კითხვის, მოსმენის და 

საუბრის ჩვევები. ძირითადი ლექსიკური ერთეულების შესწავლა ხდება 

ყოფით და ინფორმაციული ხასიათის ტექსტებზე დაყრდნობით, დიდი 

ყურადღება ეთმობა ლექსიკის ათვისებას და მის გამოყენებას დიალოგურ 

მეტყველებაში. განსაკუთრებით აქტუალურია ფრაზების შედგენა შესწავლილი 

გრამატიკული და ლექსიკური კონსტრუქციებით და მათი პრაქტიკულად 

გამოყენება, საუბარი ელემენტარულ ყოფით თემებზე. 

სავალდებულო 5 IV 

ბიზანტიის ისტორია   კურსის ქრონოლოგიური საზღვრებია აღმოსავლეთ რომის იმპერიის– 

ბიზანტიის იმპერიის არსებობის მთელი პერიოდი (395–1453). სტუდენტები 

შეისწავლიან ბიზანტიის უმნიშვნელოვანეს პოლიტიკურ, სოციალურ, 

სამხედრო და რელიგიურ ტენდენციებს, მართვის სისტემას, სამართალსა და 

დიპლომატიას, ბიზანტიური კულტურის თავისებურებებსა და ძირითად 

სავალდებულო 5 IV 



  

 

 

13 

მიმდინარეობებს. კურსი დაეხმარება სტუდენტს სწორად აღიქვას 

სახელმწიფოსა და ეკლესიის ურთიერთობა ბიზანტიის საერო და სასულიერო 

ხელისუფალთა ურთიერთდამოკიდებულების ფონზე, გაიაზროს ბიზანტიის 

იმპერიის მნიშვნელობა დასავლეთისა და აღმოსავლეთის ქვეყნებისა და 

ხალხებისათვის.  

კურსის დასრულების შემდეგ სტუდენტებს შეეძლებათ უკეთ გაიაზრონ 

ბიზანტიის როლი მსოფლიოს  განვითარების კონტექსტში. 

ევროპა შუა საუკუნეებში   სასწავლო კურსის ქრონოლოგიური საზღვრებია  V-XVIII საუკუნეები და 

მოიცავს ევროპის ხალხთა შუა საუკუნეების ისტორიის ეპოქის შესწავლას. 

ყურადღება ეთმობა რომის იმპერიის დაცემის შემდეგ შექმნილ ვითარებას და 

ახალი სახელმწიფოების წარმოქმნის საკითხებს, ბრძოლას მუსლიმურ 

სამყაროსთან და მომთაბარე ტომებთან, ბიზანტიის იმპერიის დაცემას და დიდ 

გეოგრაფიულ აღმოჩენებს, რასაც შედეგად მოჰყვა ამერიკის შეერთებული 

შტატებისა და სხვა ახალი ქვეყნების გაჩენა მსოფლიო პოლიტიკურ რუკაზე. 

სტუდენტი შეისწავლის ევროპის ისტორიის იმ უმნიშვნელოვანეს პერიოდს, 

რომელმაც უდიდესი წვლილი შეიტანა მსოფლიო ისტორიულ პროცესში, 

მატერიალურ და სულიერ ფასეულობათა სისტემის ჩამოყალიბებაში. საგნის 

შესწავლა სრულდება საფრანგეთის დიდი რევოლუციით, რომელმაც სათავე 

დაუდო ახალ ერას კაცობრიობის ისტორიაში. 

სავალდებულო 5 IV 

ნუმიზმატიკა, ბონისტიკა სასწავლო კურსი სტუდენტებს მისცემს ცოდნას ნუმიზმატკისა და ბონისტიკის 

შესახებ.  კურსის მიზანია, სტუდენტებს გააცნოს ნუმიზმატიკის საგნის რაობა, 

ფულის წარმოშობის პირობები და ისტორია, სამონეტო მიმოქცევა ძველ 

საქართველოსა და საქართველოს მეზობელ ქვეყნებში, უმთავრესი საემისიო 

ცენტრები. სასწავლო კურსი მოიცავს პერიოდს ანტიკური ხანიდან ჩვენს 

დრომდე. საგანი შეისწავლის ფულის წარმოშობისა და გენეზისის საკითხებს, 

მონეტის გამოყენებას როგორც ისტორიულ-არქეოლოგიურ წყაროდ, ევროპისა 

და აზიის უძველეს მონეტარულ ცენტრებს და ფულის ემისიის საკითხებს ძველ 

სამყაროში, ძველ მსოფლიოში გავრცელებულ ფულის ერთეულებს და 

მეთოდოლოგიას, როგორ უნდა იქნეს გამოყენებული ძველი მონეტები  

ქვეყნებს შორის სავაჭრო-ეკონომიკური კონტაქტების შესწალის დროს, ასევე 

გააცნობს ფულის ერთეულებთან დაკავშირებულ საკითხებს თანამედროვე 

მსოფლიოში. 

არჩევითი 5 IV 

საერთაშორისო 

ურთიერთობები -  შესავალი 

კურსის ითვალისწინებს საერთაშორისო ურთიერთობების ძირითადი 

თეორიული და პრაქტიკული ასპექტების გაცნობას. კურსი შესავალია, ამიტომ 

სტუდენტებს ზოგად წარმოდგენას შეუქმნის მსოფლიო პოლიტიკისა და 

საერთაშორისო საქმიანობის შესახებ. სტუდენტი გაეცნობა საერთაშორისო 

არჩევითი 5 IV 

ურთიერთობების ძირითად ცნებებსა და თეორიებს, საერთაშორისო 

ურთიერთობების ფორმების მრავალფეროვნებას, მათდამი სხვადასხვა 

მიდგომებს. ხაზგასმულია თანამედროვე მსოფლიოს წამყვანი შეხედულებები 

საერთაშორისო ურთიერთობების მიმართულებით. კურსი აფართოებს 

სტუდენტების ზოგად პოლიტიკურ მსოფლმხედველობას, წარმოადგენს 

საერთაშორისო პრობლემატიკის მიზეზებს, ეროვნული უსაფრთხოების 

გაძლიერების ღონისძიებებს. კურსის შესწავლის შედეგად სტუდენტი ეცნობა - 

საერთაშორისო ურთიერთობების განვითარების ისტორიულ ეტაპებს, 

საერთაშორისო საქმიანობის ძირითად სახეებს, საერთაშორისო 

ურთიერთობების აქტორთა ტიპებს, საერთაშორისო ურთიერთობების 

ძირითად ინსტიტუტებსა და მექანიზმებს.  

კონცენტრაცია - მსოფლიო 

ისტორია 

 

ზოგადი ეთნოლოგია 

ეთნოლოგია ისტორიული მეცნიერების ერთ-ერთი მნიშვნელოვანი 

შემადგენელი ნაწილია. აღნიშნული საგნის შესწავლა  სტუდენტებს 

საშუალებას მისცემს გაერკვნენ ადამიანთა საზოგადოების ევოლუციის 

პროცესში და სხვადასხვა ტრადიციებისა და წეს-ჩვეულებების 

ჩამოყალიბებაში. სასწავლო კურსში წარმოდგენილი იქნება ეთნიკური 

კულტურის ძირითადი ელემენტები: ეთნოგენეზი და ეთნიკური ისტორიები, 

მიგრაციული პროცესები, სულიერი, სოციალური და მატერიალური 

კულტურის ძირითადი მახასიათებლები (ნათესაური სისტემები, საოჯახო 

ყოფა, ჩვეულებითი სამართალი, გენდერული ურთიერთობები, 

ეთნოდემოგრაფიული პროცესები. კურსი განიხილავს მსოფლიოს უმთავრეს 

ეთნოლოგიურ სკოლებსა და კონცეფციებს. აღნიშნული კურსის გავლის შემდეგ 

სტუდენტებს შეეძლებათ ჩაწვდნენ ადამიანის ევოლუციის პროცესს და 

მათთვის ხელმისაწვდომი გახდეს ადამიანთა ცალკეული რასებისა ენობრივი 

ჯგუფების ჩამოყალიბების თეორიები. 

სავალდებულო 5 IV 

კონცენტრაცია - საქართველოს 

ისტორია 

 

საქართველოს არქეოლოგია 

საგანი შეისწავლის საქართველოს არქეოლოგიის განვითარების ზოგად 

სურათს. წარმოდგენილია საქართველოს არქეოლოგიის ქრონოლოგია, 

ძირითადი ეტაპები და პერიოდები. საგნის მეშვეობით სტუდენტები ზოგადად 

გაეცნობიან ქვის ხანისა და ენეოლოითის ძეგლებს, ადრე, შუა და გვიანი 

ბრინჯაოს ხანის საქართველოს არქეოლოგიურ კულტურებს და კოლხური 

კულტურის თავისებურებას. წარმოდგენა შეექმნებათ პირველი ქართული 

სახელმწიფოების (კოლხეთისა და იბერიის) არქეოლოგიურ ძეგლებზე და შუა 

საუკუნეების არტეფაქტებზე. კურსის გავლის შემდეგ სტუდენტს ექნება 

ანალიზისა და ინტერპრეტაციის უნარი კონკრეტული კულტურული 

პროცესების და ეპოქების მიხედვით (ქვის ხანა, ენეოლითი, ბრინჯაოს ხანა, 

ანტიკური ხანა, შუა საუკუნეები). 

სავალდებულო 5 IV 

PT1 პროფესიული სამიზნე ენა 

(ჰუმანიტარული 

მეცნიერებები) 

ამ სასწავლო კურსის ფარგლებში სტუდენტები გაეცნობიან აუთენტურ 

ტექსტებს სხვადასხვა მომიჯნავე დისციპლინებიდან;  

განსახილველი თემატიკა და მასთან დაკავშირებული ლექსიკა:  

დიდი გეოგრაფიული აღმოჩენები, რეფორმაცია და მისი მნიშვნელობა ევროპის 

ისტორიისთვის, ევროპა XVI საუკუნეში, ინგლისის რევოლუცია,ევროპის 

ქვეყნების XVIII საუკუნის 80-იან წლებამდე, საფრანგეთის 1789 წლის 

რევოლუცია და ნაპოლეონის ეპოქა, გერმანიის გაერთიანება, იტალიის 

გაერთიანება, საერთაშორისო ურთიერთობები XIX საუკუნის ბოლოს, პირველი 

მსოფლიო ომი, ევროპის ქვეყნების განვითარების ზოგადი ტენდენციები XX 

საუკუნის 20-30-იან და საერთაშორისო ურთიერთობები მსოფლიო ომებს 

შორის პერიოდში, მეორე მსოფლიო ომი 

ლექსიკა: განსახილველ თემატიკასთან დაკავშირებული ლექსიკური 

ერთეულები. 

სავალდებულო 5 V 

მეორე უცხო ენა, III ნაწ (A2.0 

ფრანგული/გერმანული/სპარს

ული) 

კურსის თემატიკა მრავალფეროვანია და მოიცავს თანამედროვე ცხოვრების 

მნიშვნელოვან ასპექტებს, რაც სტუდენტებს მისცემს ინტერკულტურულ 

გარემოში წარმატებული ორიენტაციისა და კომუნიკაციის საშუალებას. 

სტუდენტები სწავლობენ ისეთ თემებს, როგორიცაა: პირადი და პროფესიული 

ცხოვრება, მოგზაურობა, კულტურა და მედია. კურსი 

გულისხმობს მარტივი ლიტერატურული, ოფიციალური ტექსტების, საგაზეთო 

სტატიების კითხვას; აზრის წერილობით გადმოცემის უნარის ჩამოყალიბებას. 

კურსით გათვალისწინებული სიტუაციური, 

ინტერაქტიური თამაშები და პრეზენტაციები კი ხელს უწყობს სტუდენტების 

არგუმენტირებული მსჯელობის უნარის განვითარებას. 

სავალდებულო 5 V 

ევროპის და ამერიკის ახალი 

და  უახლესი ისტორია 

კურსი განიხილავს ევროპის და  ამერიკის ისტორიის ძირითად მოვლენებს,  

კერძოდ, ითვალისწინებს XX-XXI საუკენეებში მიმდინარე ისტორიული 

მოვლენების ცოდნას, რომლებიც განაპირობებდნენ მსოფლიო ისტორიული 

პროცესების განვითარების ტენდენციებს და გავლენას ახდენდნენ სამყაროში 

არსებულ პოლიტიკურ, ეკონომიკურ და კულტურულ ვითარებაზე. ცალკეულ 

ქვეყნებში მიმდინარე კონკრეტული მოვლენების თუ პროცესების გარდა, 

კურსი სტუდენტს აცნობს იმ ცვლილებებს, რომელმაც ევროპის და ამერიკის 

უახლესი ისტორიის პერიოდი გამოარჩია მოვლენათა მრავალფეროვნებით, 

საზოგადოებაში მიმდინარე პროცესებისა და გარდაქმნების მასშტაბურობით 

და ინტენსიურობით. კურსის შესწავლა სტუდენტებს მისცემს ევროპაში და 

ამერიკაში მიმდინარე პროცესების რეალურად შეფასების საშუალებას და, რაც 

მთავარია, საქართველოს ადგილს და აქ მიმდინარე პროცესებს განიხილავს 

საერთაშორისო მოვლენების კონტექსტში. 

სავალდებულო 5 V 

ახლო აღმოსავლეთის 

ისტორია   
სასწავლო კურსი მოიცავს იმ ქვეყნების ისტორიას, რომელთანაც საქართველოს 

საუკუნეების მანძილზე ჰქონდა და დღესაც აქვს მჭიდრო კულტურული, 

ეკონომიკური და პოლიტიკური კონტაქტები. ეს ქვეყნებია: თურქეთი, ირანი, 

არაბული სამყაროს სახელმწიფოები (ერაყი, სირია, საუდის არაბეთი). 

სასწავლო კურსში გათვალისწინებულია ირანის, თურქეთისა და არაბეთის შუა 

საუკუნეების ისტორიის შესწავლა. სასწავლო კურსის დასრულების შემდეგ 

სტუდენტებს საფუძვლიანად ეცოდინებათ საქართველოს მეზობელი 

სახელმწიფოების ისტორიის უმნიშვნელოვანესი საკითხები, ძირითადი 

წყაროთმცოდნეობითი ბაზა  და დარგში არსებული სამეცნიერო ლიტერატურა. 

სავალდებულო 5 V 

დემოკრატია და 

დემოკრატიზაცია   

კურსი შეასწავლის სტუდენტებს დემოკრატიის არსს, მის განზომილებებს, 

დემოკრატიულ სახელმწიფოთა ტიპებს, დემოკრატიზაციის როლს 

სახელმწიფოთა საშინაო და საგარეო პოლიტიკის წარმართვის თვალსაზრისით. 

ასევე შესწავლილი იქნება ძველ და ახალ დემოკრატიული სახელმწიფოთა 

წინაშე არსებული ძირითადი გამოწვევები, მათ შორის როგორიცაა, 

ღირებულებათა სისტემის ცვლილება, დემოკრატიის როლი ეკონომიკის 

განვითარების თვალსაზრისით, მედიის როლი დემოკრატიულ 

საზოგადოებაში. გაანალიზებული იქნება აღმოსავლეთ ევროპასა და პოსტ-

საბჭოთა სახელმწიფოებში დემოკრატიზაციის პროცესი. 

არჩევითი 5 V 

კავკასიის ხალხთა ისტორია   სასწავლო კურსი მოიცავს სომხეთისა და აზერბაიჯანის (ალბანეთის, 

ადარბადაგანი) და ჩრდილო კავკასიის ხალხთა ისტორიის ძირითად 

საკითხებს: სომხეთსა და ალბანეთში სახელმწიფოების წარმოქმნა, 

წინაქრისტიანული ისტორია, ურთიერთობები ანტიკურ სამყაროსთან და 

მახლობელ აღმოსავლეთთან, სახელმწიფოებრიობის გაუქმება სომხეთში, 

სამხრეთ კავკასიის ქრისტიანიზაცია, ისლამი და კავკასია და სხვ. 

განსაკუთრებული აქცენტები გაკეთდება სტუდენტებისთვის კავკასიის 

ხალხების საქართველოსთან ურთიერთობაზე, როგორც პოლიტიკის, ისე 

კულტურისა და  სამართლის სფეროში.  საგნის შესწავლის შემდეგ 

სტუდენტებისთვის ხელმისაწვდომი გახდება საქართველოს უშუალო 

მეზობელი ქვეყნების წარსული და კულტურულ-ისტორიული პროცესები. 

არჩევითი 5 V 

მუსლიმური სამყაროს 

აზროვნების სპეციფიკა 

კურსის მიზანია სტუდენტებს გააცნოს თანამედროვე პერიოდის მუსლიმური 

სამყაროს საზოგადოებრივი მოდელები და აზროვნების სპეციფიკა, მათი 

აღმოცენებისა და განვითარების პროცესები, პოლიტიკური, ეკონომიკური, 

სოციალური და კულტურული ფაქტორები, რომლებმაც გავლენა იქონია მათ 

არჩევითი 5 V 

http://programs.ug.edu.ge/programs/index_full.php?programaid=66&safexuri=bakalavriati&skola=5
http://programs.ug.edu.ge/programs/index_full.php?programaid=66&safexuri=bakalavriati&skola=5
http://programs.ug.edu.ge/programs/index_full.php?programaid=66&safexuri=bakalavriati&skola=5
http://programs.ug.edu.ge/programs/index_full.php?programaid=66&safexuri=bakalavriati&skola=5

ჩამოყალიბებაზე. კურსი სტუდენტებს გამოუმუშავებს   კრიტიკული 

აზროვნების უნარს  ობიექტურად შეაფასონ ტრანსფორმაციისა და 

ცვლილებების დასავლური და ისლამური პროცესები და განსაზღვრონ ამ 

პროცესების შემდგომი მნიშვნელობა მუსლიმური საზოგადოებრივი 

მოდელების განვითარებისა და გლობალურ პოლიტიკაზე მათი გავლენის 

კონტექსტში. 

ქართულ-ირანული 

ურთიერთობები 

სასწავლო კურსი შეისწავლის ქართულ-ირანულ ურთიერთობებს კულტურულ 

ჭრილში ძველი დროიდან დღემდე. კურსის ფარგლებში ასევე განხილულ 

იქნება თანამედროვე ურთიერთობები საქართველოსა და ირანის ისლამურ 

რესპუბლიკას შორის.   

არჩევითი 5 V 

კონცენტრაცია - მსოფლიო 

ისტორია 

 

წყაროთმცოდნეობა 

წყაროთმცოდნეობის კურსის შესწავლის საგანს წერილობითი წყაროები წარმო-

ადგენს, რომლებიც ძირითად მასალას შეიცავს ადამიანთა საზოგადოების გან-

ვითარების სურათის რეკონსტრუქციისათვის. ამიტომ წერილობითი წყარო-

ების გამოვლენა და შესწავლა საისტორიო მეცნიერების ერთ-ერთი უმთავრესი 

ამოცანაა. სწორედ ამ ფრიად მნიშვნელოვანი პრობლემატიკის კვლევას ემსახუ-

რება ისტორიული დისციპლინა წყაროთმცოდნეობა. წყაროთმცოდნეობითი გა-

მოკვლევების ხარისხი, წერილობითი წყაროების შესწავლის დონე, წყაროთა 

მეცნიერული ინტერპრეტაციის მეთოდიკა განსაზღვრავს კონკრეტული ისტო-

რიული გამოკვლევების წარმატებულობას და მთლიანად საისტორიო მეც-

ნიერების განვითარების დონეს. კურსის მსვლელობაში ყურადღება იქნება 

გამახვილებული შემდეგ საკითხებზე: წყაროთმცოდნეობის სტატუსი 

თანამედროვე ისტორიული მეცნიერების რთულ სისტემაში, 

წყაროთმცოდნეობის კვლევის ობიექტი და საგანი, წყაროთმცოდნეობის 

სახეობრივი დიფერენციაცია, ისტორიკოსისა და წყაროთმცოდნის 

განსხვავებული დამოკიდებულება წყაროსადმი, წყაროთმცოდნეობითი 

კვლევის ორი მიმართულება: ზოგად-თეორიული და კონკრეტულ-პრაქტიკუ-

ლი, ევროპული წყაროთმცოდნეობის ისტორია.  

სავალდებულო 5 V 

კონცენტრაცია - საქართველოს 

ისტორია 

 

ქართული ხელოვნების 

ისტორია 

სასწავლო კურსი  შეისწავლის ქართული ხელოვნების ისტორიის 

განვითარების მრავალსაუკუნოვან პროცესს, ქვის ხანიდან XX საუკუნის 

კულტურულ–მხატვრულ მიღწევათა ჩათვლით. განსაკუთრებული ყურადღება 

ეთმობა წინაქრისტიანული და შუა საუკუნეების ქართული ხელოვნების 

სხვადასხვა პრობლემების განხილვას. კურსის მიზანია ქართული ხელოვნების 

ნიმუშების გაცნობა, განხილული ფართო ისტორიულ კონტექსტში, 

აღმოსავლურ და დასავლურ ხელოვნებასთან მიმართებაში. სასწავლო კურსის 

დასრულების შემდეგ სტუდენტებს  ეცოდინებათ საქართველოს 

სავალდებულო 5 V 

ხელოვნებათმცოდნეობის სფეროში არსებული მიღწევები, შეეძლებათ 

ქართული ხელოვნების მსგავსება–განსხვავების დანახვა მსოფლიოს სხვადასხვა 

ქვეყნებისა და ცივილიზაციების ხელოვნების ძეგლებთან. 

PT2 პროფესიული სამიზნე ენა 

(ჰუმანიტარული 

მეცნიერებები)  

კურსის ფარგლებში განხილულ იქნება ისეთი საკითხები, როგორიცაა: 

ბრინჯაოს ეპოქა; ქართველური ტომები; მატრიარქატი; ანტიკური 

საქართველოს ისტორიული გეოგრაფია; თემური საზოგადოებიდან 

გვაროვნული საზოგადოებისაკენ; ქართველი მეფეების ზეობის ხანა; რელიგია 

და ქართული ეკლესია; შუა საუკუნეების საქართველოს ხელოვნება; ევროპული 

რენესანსი; კათოლიციზმი და პროტესტანტიზმი. 

სავალდებულო 5 VI 

მეორე უცხო ენა, IV ნაწ (A2 

ფრანგული/გერმანული/სპარს

ული) 

კურსის თემატიკა  მრავალფეროვანია და მოიცავს თანამედროვე ცხოვრების 

მნიშვნელოვან  ასპექტებს, რაც სტუდენტებს მისცემს ინტერკულტურულ 

გარემოში   წარმატებული ორიენტაციისა და კომუნიკაციის საშუალებას. 

სტუდენტები სწავლობენ ისეთ თემებს, როგორიცაა: პირადი და პროფესიული 

ცხოვრება, მოგზაურობა, კულტურა და მედია. კურსი გულისხმობს მარტივი 

ლიტერატურული, ოფიციალური ტექსტების, საგაზეთო სტატიების კითხვას;  

აზრის წერილობით გადმოცემის უნარის ჩამოყალიბებას. კურსით 

გათვალისწინებული სიტუაციური, ინტერაქტიური თამაშები და 

პრეზენტაციები კი ხელს უწყობს სტუდენტების არგუმენტირებული 

მსჯელობის უნარის განვითარებას. 

სავალდებულო 5 VI 

მუზეუმთმცოდნეობა წარმოდგენილი კურსი მიზნად ისახავს სტუდენტებს მიაწოდოს ცოდნა 

მუზეუმების დაფუძნებისა და სამუზეუმო კოლექციების ჩამოყალიბების, 

სამუზეუმო საქმის განვითარებისა და მუზეუმებში დაცულ  ძეგლთა შესახებ. 

კურსის მიზანია, სამუზეუმო საქმის სტრატეგიული მიმართულებებისა და 

ცალკეული ფონდების წარმომავლობის მიმოხილვა მათი ფორმირების 

ეტაპების მიხედვით. კურსი მოიცავს პირველი ქართული მუზეუმების 

წანამძღვრებისა და შემდგომი განვითარების შესწავლას, მათში დაცული 

სხვადასხვა პერიოდის  კოლექციების გაცნობას (ძვ. წ. VI საუკუნიდან გვიანი 

შუა საუკუნეების ჩათვლით) და მათი მნიშვნელობის გაცნობიერებას 

ეროვნული კულტურული მემკვიდრეობის შესწავლისა და 

პოპულარიზაციისათვის. 

სავალდებულო 5 VI 

საარჩევნო  სისტემები და 

პოლიტიკური პარტიები 

კურსის მიზანს წარმოადგენს სტუდენტთა ცოდნის გაფართოება პოლიტიკური 

პარტიების ტიპების, ფუნქციების, პარტიული სისტემების, პოლიტიკური 

წარმომადგენლობის ძირითადი ინსტიტუტების და საარჩევნო პროცესის 

შესახებ.   

კურსი მოიცავს საარჩევნო პროცესის თანამედროვე კონცეფციებისა და მისი 

არჩევითი 5 VI 

ცალკეული ასპექტების ანალიზს. მნიშვნელოვანი ყურადღება ეთმობა 

ამომრჩეველთა ელექტორალურ ქცევას. 

მსოფლიო ლიტერატურის 

ისტორია 

კურსის ფარგლებში განხილულ იქნება მსოფლიო ლიტერატურის ისტორიაში 

ყველა არსებითი მიმდინარეობა თუ ტენდენცია. მიმოხილულ იქნება იმ 

კლასიკოსთა შემოქმედება, რომელთა ნაწარმოებებიც მსოფლიო 

ლიტერატურის მემკვიდრეობის ნაწილს წარმოადგენს. სტუდენტები 

ფრაგმენტულად გაეცნობიან ევროპული ლიტერატურის უმნიშვნელოვანეს 

ქმნილებებს ადრეული შუასაუკუნეებიდან დღემდე, გაეცნოებიან ევროპული 

ლიტერატურის განვითარების სპეციფიკას და თავისებურებებს, 

ლიტერატურული მიმართულებების ჩამოყალიბების და განვითარების 

პროცესს, რაც, ყველაფერთან ერთად, ხელს შეუწყობს მხატვრული ნაწარმოების 

ისტორიულ-კულტურულ, სოციოპოლიტიკურ, და ლიტერატურულ კონტექსში 

ანალიზის უნარის ჩამოყალიბებას.   

არჩევითი 5 VI 

კონცენტრაცია - მსოფლიო 

ისტორია 

 

მსოფლიო რელიგიების 

ისტორია 

სასწავლო კურსი შეისწავლის მსოფლიოს  მონოთეისტურ რელიგიებს – 

ბუდიზმს, იუდაიზმს,  ქრისტიანობას და ისლამს, მათ განშტოებებსა და 

მიმდინარეობებს თეორიულ–იდეოლოგიურ დონეზე. კურსის მსვლელობისას 

განიხილება თითოეული რელიგია დამოუკიდებლად: მათი წარმოშობის 

ისტორია, იდეოლოგიური სისტემების განვითარება და რელიგიური 

ინსტიტუტები, მათი კავშირები და ურთიერთმიმართება წარსულთან და 

აწმყოსთან. ყურადღება იქნება გამახვილებული ამ რელიგიების განსხვავებულ 

დამოკიდებულებაზე ეპოქალური მოთხოვნებისა და პრობლემების გადაჭრის 

პროცესში სხვადასხვა დროსა და მსოფლიოს სხვადასხვა რეგიონში. სასწავლო 

კურსის დასრულების შემდეგ სტუდენტს ექნება საბაზისო ცოდნა მსოფლიოს 

ყველა ძირითად რელიგიაზე. 

სავალდებულო 5 VI 

კონცენტრაცია - საქართველოს 

ისტორია 

 

საქართველოს ისტორიის 

წყაროთმცოდნეობა 

სასწავლო კურსის მიზანია სტუდენტებს გააცნოს და შეასწავლოს ქართული 

წერილობითი წყაროები, რომლებიც საქართველოს ისტორიის საფუძველს 

წარმოადგენს და რომელთა გამოყენების და გააზრების გარეშე 

სტუდენტისათვის ცხადია გაუცნობიერებელი დარჩება საქართველოს ისტო-

რიის ძირითადი პრობლემებისა თუ საკითხების სრული პროცესის წარმოდ-

გენა. სწავლების მთელ პროცესში სტუდენტს ვაწვდით ინფორმაციას ტიპოლო-

გიურად განსხვავებული წერილობითი წყაროების შესახებ (ნარატიული, დო-

კუმენტური, ეპიგრაფიკული) შემდეგი, ჩვენი აზრით, ყველაზე რეპრეზენტა-

ტული პარამეტრების გათვალისწინებით: ისტორიულ თხზულებათა 

სტრუქტურა, ავტორის მსოფლმხედველობრივი და იდეოლოგიური 

მიმართულება, მისი სოციალური შეკვეთა, ისტორიის წერის ტრადიცია, 

ისტორიის მოქმედი გმირი. 

სავალდებულო 5 VI 

პრაქტიკა ისტორიის საბაკალავრო პროგრამა მოიცავს პროფესიული პრაქტიკის 

კომპონენტს. პროფესიული პრაქტიკა ხორციელდება საბაკალავრო პროგრამაზე 

სწავლების მეექვსე სემესტრში. იგი ორიენტირებულია სტუდენტს მისცეს 

შეძენილი თეორიული ცოდნის პრაქტიკაში დანერგვის და დაწყებითი 

პროფესიული უნარ–ჩვევების გამომუშავების საშუალება.  

სავალდებულო 5 VI 

მენეჯმენტის საფუძვლები სასწავლო კურსი წარმოადგენს მენეჯმენტის თეორიისა და პრაქტიკის 

საფუძვლებს და იხილავს მათ ზეგავლენას ორგანიზაციების წარმატებაზე, მათ 

პროდუქტიულობაზე და განვითარებაზე. თანამედროვე ორგანიზაციების 

სამუშაო გარემო, სტრუქტურა და ფუნქციები გაანალიზებულია სხვადასხვა 

დისციპლინის თვალსაზრისით. განიხილება მენეჯმენტის სხვადასხვა სკოლის 

იდეოლოგიები და მათი ეფექტი ორგანიზაციებში წარმატებულობისა და სწორი 

გადაწყვეტილების მიღების უნარზე.  

სავალდებულო 5 VII 

ძველი ბერძნული ენა კურსის მიზანს წარმოადგენს სტუდენტების მიერ ძველი ბერძნული ენის 

საფუძვლების დაუფლება, ამ ენის ძირითადი დიალექტების (ატიკური, 

იონიური, დორიული, ეოლიური, არკადიული) შესწავლა, რაც მათ საშუალებას 

მისცემს ელემენტარულ დონეზე იმუშაონ ბერძნულენოვან ისტორიულ 

წყაროებზე, მიიღონ ძველი ბერძნული ენის გრამატიკის თეორიული ცოდნა, 

დახვეწონ ტექსტის ანალიზისა და ინტერპრეტაციის უნარი.  

სავალდებულო 5 VII 

ისტორიული აზრის 

ისტორიოგრაფია   

სასწავლო კურსის მიზანია სხვადასხვა ეპოქის ისტორიული აზრის გადმოცემის 

გაანალიზება, იმის განსაზღვრა თუ როგორ სწავლობდნენ წარსულში 

სხვადასხვა ქვეყნის ისტორიას, ისტორიკოსთა იდეებისა და კონცეფციების 

განხილვა, ისტორიის მეთოლოგიური პრინციპების აღწერა. კურსის 

შესწავლისას განხილული იქნება საკითხები: ისტორიოგრაფია, როგორც 

ისტორიული მეცნიერების დამხმარე დისციპლინა, ისტორიოგრაფიის 

ძირითადი მიმართულებები, ისტორიის მეთოდოლოგიის პრობლემების 

გენეზისი, ევროპული ისტორიოგრაფიის ისტორია და ქართული ისტორიული 

აზრის განვითარება მასთან მიმართებაში. 

სავალდებულო 5 VII 

დიპლომატიური 

პროტოკოლი და ეტიკეტი 

კურსის შესწავლა უკავშირდება თეორიული და პრაქტიკული მასალის 

ათვისებას. კურსის მიზანია დიპლომატიური ეტიკეტისა და პროტოკოლის 

ნორმებისა და წესების შესწავლა და პრაქტიკული უნარ-ჩვევების გამომუშავება.  

სტუდენტები შეისწავლიან სხვადასხვა ეროვნებების წარმომადგენლებთან, სხვა 

სახელმიწიფოს ან სტრუქტურების კოლეგებთან ურთიერთობისათვის საჭირო 

დიპლომატიური ეტიკეტის კანონებსა და თავისებურებებს, საერთაშორისო-

სამართლებრივ ჩვეულებებს, მოლაპარაკების წარმოებისა და დიპლომატიური 

მიმოწერის ტექნიკას როგორც სახელმწიფო, ისე საერთაშორისო დონეზე.  

არჩევითი 5 VII 

რეგიონალური კონფლიქტები 

თანამედროვე მსოფლიოში 

კურსის შესწავლა მოიცავს ისეთ საკითხებს, როგორიცაა: პოლიტიკური, 

ეთნოპოლიტიკური და ეთნოკონფესიალური კონფლიქტების არსი,  

კონფლიქტში ქცევის ანალიზის მეთოდიკა, თანამედროვე მსოფლიოში 

რეგიონალური კონფლიქტების აღმოცენების თავისებურებები, სტრუქტურა და 

დინამიკა, მრავალმხრივი დიპლომატიის შესაძლებლობები, კონფლიქტების 

მონიტორინგი მათი თავიდან აცილებისა და მოგვარების მიზნით, 

წინააღმდეგობათა დარეგულირების პოსტკონფლიქტურ სტადიას, არსებულ 

კონცეფციებს რეგიონალური უსაფრთხოებისა და სტაბილურობის შესახებ, 

რეგიონალური ორგანიზაციების როლს კონფლიქტების დარეგულირების 

საქმეში.  

არჩევითი 5 VII 

გეოპოლიტიკა გეოპოლიტიკა  საზოგადოების ინტერესის ცენტრშია მოქცეული, რადგან მე-20 

საუკუნეში განვითარებულმა მოვლენებმა წარმოშვა ახალი პოლიტიკური 

რეალიების გააზრების მოთხოვნილება. კურსი შეასწავლის ისეთ საკითხებს, 

როგორიცაა: გეოპოლიტიკის გაგება, მიდგომები, გეოპოლიტიკის ობიექტი და 

საგანი, გეოპოლიტიკის ძირითადი კანონები, გეოპოლიტიკის კატეგორიები და 

ფუნქციები. სტუდენტებს გაეცნობიან ამ დისციპლინის გაჩენის მიზეზებს, 

მსოფლიო გადანაწილების შედეგად კონფლიქტის ზრდის საფრთხეებს, 

საკითხებს თანამედროვე საერთაშორისო ურთიერთობებში ეკონომიკური 

კეთილდღეობისა და სახელმწიფოთა კომპლექსური 

ურთიერთდამოკიდებულების ფაქტორების მნიშვნელობის შესახებ. 

არჩევითი 5 VII 

კონცენტრაცია - მსოფლიო 

ისტორია 

 

დასავლური ცივილიზაციები   

სასწავლო კურსის მიზანია დასავლურ ცივილიზაციათა ტიპოლოგიური 

შესწავლა კულტუროლოგიურ ასპექტში, დასავლური ცივილიზაციის 

განვითარების ძირითადი ეტაპების და მახასიათებლების გაგება, კერძოდ, 

კრეტა–მიკენის, აქეური საბერძნეთის (ლერნა, ტირინთოსი, პილოსი, აგიოს–

კოსმა), ტროას, ეგეოსური კულტურის, ბერძნული და რომაული კულტურის, 

ბიზანტიური ცივილიზაციის, დასავლეთ ევროპის სახელმწიფოების 

ცივილიზაციური მოდელების გაცნობა.  

სავალდებულო 5 VII 

კონცენტრაცია - მსოფლიო 

ისტორია 

 

ომი და  გლობალიზაცია 

სასწავლო კურსი განიხილავს   პირველ და მეორე მსოფლიო ომებს ,  ,,ცივ ომს“ 

და მათ ფონზე შეისწავლის თანამედროვე მსოფლიოს ისტორიას მეოცე 

საუკუნიდან  დღემდე გლობალიზაციის ფონზე. კურსი ასახავს იმ 

გრანდიოზულ პოლიტიკურ, სოციალურ–ეკონომიკურ და მენტალურ 

ცვლილებებს, რაც ხდებოდა თანამედროვე მსოფლიოში ბოლო ორი საუკუნის 

განმავლობაში და  რამაც ის ფაქტობრივად ერთ გლობალურ გეოპოლიტიკურ 

სივრცედ ჩამოაყალიბა. კურსის დასრულების შემდეგ სტუდენტს გააზრებული 

ექნება  ომების გავლენა მსოფლიოს გლობალიზაციის პროცესზე.  

სავალდებულო 5 VII 

კონცენტრაცია - საქართველოს 

ისტორია 

 

საქართველოს ეთნოლოგია   

სასწავლო კურსის მიზანია სტუდენტებს მისცეს საბაზისო ცოდნა ქართული 

ეთნოლოგიის სფეროში. კურსის მსვლელობისას განხილული იქნება შემდეგი 

საკითხები: ქართველთა ეთნიკური ისტორია, ქართველთა აღმნიშვნელი 

სახელწოდებები, ქართველთა დემოგრაფიული მდგომარეობა და 

ანთროპოლოგიური დახასიათება, ქართველთა მატერიალური კულტურა, 

დასახლების ფორმები, საცხოვრებელი და სამეურნეო ნაგებობები, ქართველთა 

ჩაცმულობა, საოჯახო ყოფა, ნათესაობის სისტემა, ქართული ფოლკლორი. 

კურსის დასრულების შედეგად სტუდენტს ეცოდინება ქართული 

ეთნოლოგიის ძირითადი მახასიათებლები, შესძლებს მათ დაკავშირებას 

თანამედროვე მსოფლიოში მიმდინარე ეთნოკულტურულ პროცესებთან.  

სავალდებულო 5 VII 

კონცენტრაცია - საქართველოს 

ისტორია 

 

,,ქართლის ცხოვრება” – 

აზროვნების განსხვავებული 

ტიპი 

სასწავლო კურსის მიზანია სტუდენტებს გააცნოს ძველი და შუასაუკუნოვანი 

საქართველოს ისტორიის უმნიშვნელოვანესი ძეგლი ,,ქართლის ცხოვრება“, 

როგორც ქართული ისტორიოგრაფიის მაღალი დონის და აზროვნების 

განსხვავებული ტიპის მაჩვენებელი. კურსის მსვლელობისას ყურადღება იქნება 

გამახვილებული შემდეგ საკითხებზე:  ,,ქართლის ცხოვრების“ შედგენის და 

თანდათანობითი შევსების საკითხი, ვახტანგ მე–6–ის კომისიის საქმიანობა, 

,,ქართლის ცხოვრების“ შესწავლის ისტორია და შეფასება, ,,ქართლის 

ცხოვრების“ შედარებითი ტიპოლოგია ბიზანტიურ, სომხურ 

ისტორიოგრაფიასთან. კურსის დასრულების შედეგად სტუდენტები მიიღებენ 

ცოდნას  ,,ქართლის ცხოვრების“ ყველა პარამეტრების შესახებ, შეეძლებათ 

ქართული ისტორიოგრაფიის დასავლურ და აღმოსავლურ 

ისტორიოგრაფიასთან შედარებითი ანალიზი. 

სავალდებულო 5 VII 

პოლიტიკური იდეოლოგიები   კურსი წარმოადგენს რეალურ კავშირს დროსა და პოლიტიკურ სწავლებებს 

შორის. კურსი ეხება პოლიტიკური იდეოლოგიების რაობის, არსის, 

ფუნქციებისა და განვითარების ეტაპების, თანამედროვეობის ძირითადი 

იდეოლოგიების (ლიბერალიზმი, კონსერვატიზმი, სოციალიზმი და სხვა) 

განსაზღვრას.  

კურსის მიზანია თეორიული აზროვნებისა და ისტორიული შემეცნების 

ფორმირება, რომელიც სტუდენტს მისცემს კონკრეტული პოლიტიკური 

პროცესის ანალიზისა და შეფასების შესაძლებლობას. ამას გარდა, შესაძლებელი 

გახდება პოლიტიკური პარტიების ორიენტაციებში გარკვევა და სტუდენტებში 

მოქალაქეობრივი პოზიციის ჩამოყალიბება შეგნებულად და 

პასუხისმგებლობით გააკეთონ არჩევანი საკუთარი როლის შესახებ 

საზოგადოების განვითარებაში.  

არჩევითი 5 VIII 

საერთაშორისო  მედია   კურსი სტუდენტებს აცნობს  ძირითად თეორიულ დებატებს საერთაშორისო 

მედიაში, კულტურასა და მასობრივ კომუნიკაციებში. ყურადღება 

გამახვილებულია თანამედროვე მედიაში დომინირებად საერთაშორისო და 

გლობალური პერსპექტივით  აქტუალურ თემებზე. სტუდენტები განიხილავენ 

მედიის თეორიისა და მედიის აუდიტორიის საკითხებს.  ასევე შეისწავლიან 

საერთაშორისო მედიის როლს მართვასა და დემოკრატიასთან მიმართებაში. 

სტუდენტები გაეცნობიან მედიის, როგორც საზოგადოების გამყოფისა და 

გამაერთიანებლის როლს და ახალი ამბების კომერციალიზაციის 

პრობლემებთან დაკავშირებულ საკითხებს.   

არჩევითი 5 VIII 

პროექტის მართვა კურსი ეხება ისეთ საკითხებს, როგორიცაა: პროექტის არსი და მიზნები; 

პიროვნება, ჯგუფი და სისტემა, პროექტის მართვის განმასხვავებელი 

მახასიათებლები; პროექტის მართვის ძირითადი ფუნქციები, განსხვავება 

ტრადიციული მენეჯმენტის ფუნქციებისაგან; სად და როდის შეიძლება 

გამოვიყენოთ პროექტების მართვის ტექნიკა. კურსის მიზანია  როგორც 

თეორიული ცოდნის გაღრმავება, ისე პრაქტიკული უნარების განვითარება. 

პროექტების მართვის გავრცელებული მეთოდოლოგიებისა და ტექნიკის 

შესწავლის გზით კურსი დაეხმარება სტუდენტებს გახდნენ გადაჭრან ის 

სირთულეები, რომლებიც უკავშირდება პროექტების წარმატებით 

განხორციელებას. 

არჩევითი 5 VIII 

ეფექტური კომუნიკაციები   კომუნიკაბელობა თანამედროვეობის ერთ-ერთი უმთავრესი მოთხოვნილებაა. 

ურთიერთობებში წარმატებას ეფექტური კომუნიკაციაც განსაზღვრავს. საგნის 

მეშვეობით სტუდენტები შეისწავლიან როგორ მიიღწევა ეფექტური 

კომუნიკაცია თანამედროვე პირობებში და რა კრიტერიუმები განსაზღვრავს 

მას.  

კურსი მიზნად ისახავს სტუდენტებისათვის კომუნიკაციური უნარ-ჩვევების 

გამომუშავებას, კომუნიკაციის ეფექტურობისათვის მნიშვნელოვანი 

ფაქტორების გაანალიზებას და იმ ტექნიკების გაცნობას, რომლებიც დაეხმარება 

მათ მიაღწიონ დასახულ მიზანს და წარმატებულ წინსვლას. 

არჩევითი 5 VIII 

საქართველო, შავი ზღვა და 

დიდი აბრეშუმის გზა   

სასწავლო კურსის მიზანია სტუდენტებს გააცნოს შავი ზღვის მნიშვნელობა 

საქართველოს პოლიტიკური თუ კულტურული ისტორიისთვის უძველესი 

დროიდან დღემდე, დაეხმაროს სტუდენტს გაიაზროს საქართველოს, როგორც 

ხიდის როლი დასავლეთისა და აღმოსავლეთის ცივილიზაციების დაახლოების 

საქმეში. სასწავლო კურსი განიხილავს საქართველოზე გამავალ მსოფლიო  

სავაჭრო–სატრანზიტო გზებს, როგორც დიდი აბრეშუმის გზის კავკასიური 

განშტოების მნიშვნელოვან მონაკვეთს.  

კურსის დასრულების შემდეგ სტუდენტებს გაცნობიერებული ექნებათ 

სავალდებულო 5 VIII 

საქართველოს სახელმწიფოს გეოპოლიტიკური  მნიშვნელობა და სტატუსი 

მსოფლიო სავაჭრო გზებთან მიმართებაში.  

საქართველო–რუსეთის 

ურთიერთობები 

სასწავლო კურსი განიხილავს საქართველო–რუსეთის პოლიტიკური და 

დიპლომატიური ურთიერთობების ისტორიას შუა საუკუნეებიდან  ჩვენს 

დრომდე, აჩვენებს რუსეთის რეალურ მიზნებს სამხრეთ კავკასიისა და 

განსაკუთრებით საქართველოს მიმართ, რომელიც რუსეთის იმპერიულ 

აზროვნებას ეფუძნება. სასწავლო კურსის მსვლელობაში დიდი ადგილი 

დაეთმობა  ზოგადად  კავკასიისა და უპირველესად საქართველოსადმი 

რუსეთის საზოგადოებრივი აზრის ფორმირებასა და ანალიზს. კურსის 

მსვლელობისას განხილული იქნება საკითხები: ქართული სამეფო-

სამთავროების დაპყრობა რუსეთის მიერ; საბჭოთა რუსეთის მიერ 

საქართველოს ოკუპაცია და ანექსია; დიპლომატიური ღონისძიებები ქვეყნის 

დამოუკიდებლობის აღსადგენად; რუსეთის საოკუპაციო რეჟიმის დამყარება 

საქართველოში: ავტონომიური ერთეულების ჩამოყალიბება; 1924 წლის 

აჯანყება; 20-30-იანი წლების რეპრესიები; 1956 წლის 9 მარტის ტრაგედია; 

არალეგალური ორგანიზაციები და მათი საქმიანობა 50-60-იან წლებში; XX ს-ის 

70-80-იანი წლების ეროვნული მოძრაობა: ეროვნულ-დისიდენტური 

მოძრაობის დაწყება, 1978 წლის აპრილის ამბები, 1989 წლის 9 აპრილის 

ტრაგედია; ეროვნული მოძრაობის რადიკალიზაცია; სსრ კავშირის დაშლა და 

საქართველოს სახელმწიფოებრივი სუვერენიტეტის აღდგენა; საქართველო-

რუსეთის ურთიერთობები ათასწლეულთა მიჯნაზე. განსაკუთრებული 

ყურადღება მიექცევა  საგნის შესწავლისას რუსეთ–საქართველოს 2008 წლის 

ხუთდღიან ომსა და პრობლემებს ქართულ–რუსულ თანამედროვე 

ურთიერთობებში. 

სავალდებულო 5 VIII 

კონცენტრაცია - მსოფლიო 

ისტორია 

 

ქრისტიანული ეკლესია– 

წარსული და 

თანამედროვეობა 

სასწავლო კურსი შეისწავლის ქრისტიანობის, როგორც მსოფლიოს ერთ–ერთი 

რელიგიის ისტორიას მისი წარმოშობიდან (ახ.წ. 1 საუკუნე) დღემდე,  მის 

სტატუსს და გავლენას თანამედროვე მსოფლიოს სხვადასხვა ქვეყნების 

ცხოვრებაში. კურსი განიხილავს: დოგმატური ღვთისმეტყველების, 

ლიტურგიკული ღვთისმეტყველების, ქრისტიანული ეკლესიის ისტორიის 

(მსოფლიო 7 საეკლესიო კრება) საკითხებს, მონასტრებსა და სამონასტრო 

ცხოვრებას. კურსი გააცნობს სტუდენტებს მართლმადიდებლობას, 

კათოლიციზმს, პროტესტანტობას, მათ სექტებს და მიმდინარეობებს. კურსის 

დასრულების შენდეგ სტუდენტს წარმოდგენა შეექმნება ქრისტიანობის 

ძირითად ასპექტებზე. 

სავალდებულო 5 VIII 

კონცენტრაცია - საქართველოს 

ისტორია 

 

საქართველოს ეკლესიის 

ისტორია   

სასწავლო კურსი მოიცავს საქართველოს ეკლესიის ისტორიის მთელ პერიოდს 

მეოთხე  საუკუნიდან დღემდე. საქართველოს ისტორიაში ქართული 

მართლმადიდებელი ეკლესია განსაკუთრებულ მისიას ასრულებდა და 

ასრულებს, ამიტომ მისი ისტორიის შესწავლა აუცილებელია საქართველოს 

ისტორიის მიმართულების სტუდენტებისათვის. კურსის შესწავლის პროცესში 

განხილული იქნება: საქართველოს ეკლესიის წარმოშობის საკითხი, 

თვითმწყემსობის მოპოვება (მე–5ს.), ქართველი მეფეების საეკლესიო 

პოლიტიკა, ურთიერთობა დასავლეთის და აღმოსავლეთის ეკლესიებთან, 

საქართველოს ეკლესიის ავტოკეფალიის აღდგენა (1917), საქართველოს 

ეკლესია ბოლშევიკური მმართველობის წლებში, საქართველოს ეკლესია დღეს.  

სავალდებულო 5 VIII 

პორტფოლიო  პორტფოლიო წარმოადგენს სტუდენტის მიერ ოთხი წლის განმავლობაში 

შესრულებულ სამუშაოთა თემატურ ერთობლიობას და ასახავს სტუდენტის 

აკადემიურ წინსვლას და განვითარებას საბაკალავრო პროგრამაზე სწავლის 

პერიოდში. პორტფოლიოს საშუალებით სტუდენტი ახორციელებს ოთხწლიანი 

შრომის დოკუმენტირებასა და მიღებული ცოდნის სისტემატიზაციას და მას 

შესაფასებლად წარუდგენს აკადემიურ საზოგადოებას. 

სავალდებულო 5 VIII 

საბაკალავრო ნაშრომი საბაკალავრო ნაშრომი წარმოადგენს უნივერსიტეტში საბაკალავრო 

პროგრამაზე სწავლების განმაზოგადებელ შედეგს. შესასწავლი 

დისციპლინების სპექტრი საკმაოდ ფართოა, ამიტომ საბაკალავრო ნაშრომი ეს 

არის სტუდენტის მცდელობა წარმოადგინოს მუშაობის შესაძლებლობები 

მომიჯნავე დისციპლინებში. საბაკალავრო ნაშრომში ავტორმა უნდა აჩვენოს 

წყაროებსა და ლიტერატურაზე, მათ შორის უცხოენოვანზე მუშაობის, 

საკუთარი შეხედულებების თანამიმდევრულად ჩამოყალიბების, დასკვნების 

გაკეთებისა და განზოგადების უნარ-ჩვევები. ეს ყველაფერი ქმნის სამეცნიერო 

მიმოქცევაში ახალი მონაცემების შემოტანის შესაძლებლობას.   

სავალდებულო 5 VIII 

